
INCARICA DA PRESTAZIUN
da la

instituziun responsabla / corporaziun da vischnancas

represchentada tras

a

Dentista / dentist

concernent la


Realisaziun da la tgira da dents en scola

I.	Object da la cunvegna
Questa incarica da prestaziun fixescha las prestaziuns che la dentista u il dentist da scola incumbensà furnescha en il sectur da la tgira da dents en scola, e regla la finanziaziun da questas prestaziuns. L'Ordinaziun chantunala davart la tgira da dents en scola (DG 421.850) è la basa per questa incarica da prestaziun.
II.	Prestaziuns da la dentista u dal dentist da scola
La dentista u il dentist da scola incumbensà:
· collavura cun la persuna ch'è cumpetenta per coordinar la tgira da dents en scola e sustegna ina realisaziun optimala da la tgira da dents en scola;
· controllescha ina giada per onn da scola ils dents dals uffants e giuvenils durant il temp da scola obligatoric en la scola populara publica, en instituziuns da la scolaziun speziala ed en scolas privatas (1. classa fin 9. classa);
· fa durant l'ultim onn da scola obligatoric supplementarmain radiografias da las alas da la dentadira (uschenumnadas radiografias da bite-wing);
· tracta ils dents dals uffants e giuvenils durant il temp da scola obligatoric en la scola populara publica, en instituziuns da la scolaziun speziala ed en scolas privatas (1. classa fin 9. classa) cun il consentiment da las persunas responsablas per l'educaziun;
· metta a quint la controlla dals dents a las instituziuns responsablas il pli tard la fin da l'onn da scola. Per las controllas dals dents è decisiva la tariffa da dentist AA/AMil/AI ch'è vegnida concludida tranter la Societad svizra da dentists (SSO) e las assicuranzas socialas federalas (assicuranza d'accident [AA], assicuranza militara [AMil] ed assicuranza d'invaliditad [AI]). La valur da puncts da taxa importa 1.– franc.
III.	Prestaziuns da l'instituziun responsabla
L'instituziun responsabla per la scola indemnisescha ils custs cumprovads da la dentista u dal dentist da scola per las controllas dals dents, cun applitgar la tariffa da dentist AA/AMil/AI, e paja l'import entaifer 30 dis suenter la facturaziun.


IV.	Disposiziuns finalas
1. Entrada en vigur
Questa incarica da prestaziun entra en vigur il(s) data.
2. Clausula da nullitad parziala
Sch'ina disposiziun da questa cunvegna fiss u daventass nunvalaivla, na vegn l'efficacitad da l'ulteriura cunvegna betg influenzada. Las partidas remplazzan en quest cas la disposiziun nunvalaivla tras ina disposiziun efficazia, che s'avischina uschè bain sco pussaivel a l'intent previs da la disposiziun nunvalaivla sco er a la voluntad oriunda dal contract. La medema regulaziun vegn er applitgada per eventualas largias dal contract.
3. Dretg applitgabel
Subsidiarmain valan las disposiziuns dals artitgels 394 ss. da la Lescha federala davart la cumplettaziun dal Cudesch civil svizzer (Tschintgavla part: Dretg d'obligaziuns; CS 220).
4. Exemplars:
L'incarica da prestaziun vegn emessa en quatter exemplars. Mintga partida survegn in exemplar, e las partidas ston consegnar mintgamai in exemplar a l'Uffizi da sanadad ed al secretariat da la Societad grischuna da dentistas e da dentists (SGD).

